
Geldo 

E USKARAREN berreskurapena "Geldo" 
omen doa Bilbon, "Eustat" ek jakinerazi 
duenez. (Eta ez Bilbon bakarrik, jakina). 

Emandako zifren arauera, ezagueraren igoera-
tasa hau izan omen da : % 9,1 orain delà 6 urte ; 
% 9,6 azkeneko neurketan. 

Erraz froga daiteke matematikoki ("kutxatila-
kalkulu" hutsa) ezaguera maila horretan, 
komunikazioa Bilbon erdaraz egiten delà 
ondorioztatzeko ; eta hau harritzeko moduan ; 
euskaraz % 2 edo % 3 gehienez hitz egiten delà 
jakiteko ; % 2,4 E.K.B.ren neurketen arauera. 

Erabilpen-tasa horretan euskara herdoildu egiten 
da, erdaldundu fonologian, morfo-sintaxian eta 
hiztegian ; eta, hitz batez, lardaskatu eta hondatu. 
Hots, estonatzekoa ez da. Zer gizarte-funtzio 
betetzen du euskarak gaur "Euzkadi 
Autonomikoan" ? Herri xeheak egin ohi duen 
galdera guk ere errepikatuz, "zertarako balio du" ? 
"Euzkadi" ofizialean lasai bizi daiteke "euzkara'Yik 
gabe, erdararik gabe erabat ezinezkoa delarik. 
Euskarak ez du gizarte-baliorik, ez du 
funtzionaltasunik. Eta Aracil-ek esan ohi duenez : 
"una lengua que no es indispensable, es una 
lengua dispensable ; es decir, una lengua que 
sobra". 

Jendea honetaz jabetu da ; Franco hil ondoko 
17 urte hauetan, garbi agertu baita Aginte 
Autonomikoek, PNV-aren eskutik, ez dutela inolaz 
ère nazio-hizkuntza berpizteko asmorik. Nola 
dakigun hau ? Hiru argudio nagusi hautatuko 
ditugu:1/"egunkaria"likidatzekohartutakojokabide 
lotsagarria ; 2/ Jaurlaritzatik Oliveri euskaltzalea 
kendu, eta Hezkuntza Saila Buesa anti-
euskaldunaren eskuetan jartzea ; 3/ PNV-tarren 
artean, are euskaldunen artean ere, euskara maila 
eta arlo guztietan zokoratuta egotea. 

Jendeak ikusi du euskararena Fartsa hutsa 
delà. Eta denbora alferrik galtzeko prest ez 
dagoenez, erdarara jotzen du gero eta lotsagabekiago. 
Euskara "geldo" ez. Euskara putzura. 


